
გარემოსდაცვითი ინფორმაციისა და განათლების ცენტრი მნიშვნელოვანი სახელმწიფო უწყებაა 
გარემოსდაცვითი და აგრარული ინფორმაციის გავრცელებისა და განათლების ხელშეწყობის მიმა-
რთულებით. ცენტრი ქვეყნის მასშტაბით იღებს პასუხისმგებლობას “გარემოსდაცვით საკითხებთან 
დაკავშირებული ინფორმაციის ხელმისაწვდომობის, გადაწყვეტილებების მიღების პროცესში საზო-
გადოების მონაწილეობისა და ამ სფეროში მართლმსაჯულების საკითხებზე ხელმისაწვდომობის შე-
სახებ” კონვენციის (ორჰუსის კონვენცია) შესრულებაზე და შესაბამისად, საქმიანობას წარმართავს 
შემდეგი მიმართულებებით: 

 Þ გადაწყვეტილების მიღების პროცესში საზოგადოების ჩართულობა
 Þ გარემოსდაცვით და აგრარულ ინფორმაციაზე ხელმისაწვდომობის უზრუნველყოფა
 Þ საზოგადოების გარემოსდაცვითი და აგრარული განათლების ხელშეწყობა და ცნობიერების 
ამაღლება

აღნიშნული მიზნების მისაღწევად გარემოსდაცვითი ინფორმაციისა და განათლების ცენტრის ძირი-
თადი აქტივობებია:

 Þ გარემოსდაცვითი და აგრარული განათლების ხელშეწყობა სკოლამდელი აღზრდის, სასკოლო, 
უმაღლესი და ზრდასრულთა განათლების მიმართულებით

 Þ თემატური ლექცია-სემინარები სკოლის მოსწავლეებისთვის
 Þ თემატური კონკურსები
 Þ ტრენინგები გარემოსდაცვითი და აგრარული მიმართულებით
 Þ პროფესიული მომზადება/გადამზადების პროგრამების განხორციელება
 Þ საინფორმაციო შეხვედრები
 Þ საჯარო განხილვების ორგანიზება
 Þ სხვადასხვა სახის ინფორმაციის გავრცელება მრავალფეროვანი საკომუნიკაციო არხებით 
(ელ-ფოსტა, ვებ-გვერდი, სოციალური ქსელი, ბეჭდური/რადიო/სატელევიზიო მედიასაშუალე-
ბებით)

გარემოსდაცვითი ინფორმაციისა და განათლების ცენტრი თავის საქმიანობას ახორციელებს მდგრადი 
განვითარების მიზნების შესაბამისად. ცენტრის წვლილი მნიშვნელოვანია მდგრადი განვითარების 
მეოთხე მიზნის შესრულებასთან დაკავშირებით, რადგანაც ის ხარისხიან განათლებას ეხება. უწყვეტი 
და ხარისხიანი განათლების ხელშესაწყობად ცენტრი ახორციელებს გარემოსდაცვითი და აგრარული 
განათლების პროგრამებს როგორც სკოლამდელი აღზრდის, ასევე, ზოგადსაგანმანათლებლო დაწე-
სებულებებსა და პროფესიულ/უმაღლეს სასწავლებლებში. 
მნიშვნელოვანია, ცენტრის როლი გარემოსდაცვით და აგრარულ საკითხებზე სხვადასხვა სახის სა-
განმანათლებლო და საინფორმაციო მასალის შემუშავებასა და გავრცელებაში, ცნობიერების დონის 
ასამაღლებელი შეხვედრებისა და ტრენინგების ჩატარებაში, გარემოსდაცვითი კანონმდებლობის 
დახვეწის ხელშეწყობაში, გარემოსდაცვითი გადაწყვეტილების მიღების პროცესში საზოგადოების 
ჩართულობის უზრუნველყოფაში, რითაც პირდაპირი, თუ არაპირდაპირი გზით, ხელს უწყობს მდგრადი 
განვითარების 2, 3, 4, 5, 6, 7, 11, 12, 13, 14, 15 და 16 მიზნის განხორციელებას.
გარემოსდაცვითი ინფორმაციისა და განათლების ცენტრისთვის მნიშვნელოვანი ადგილი უჭირავს 
გენდერული თანასწორობის საკითხების დანერგვას ყოველდღიური საქმიანობის ყველა ასპექტში. 
ცენტრი უზრუნველყოფს საზოგადოების ყველა დაინტერესებული წარმომადგენლის ჩართულობის 
შესაძლებლობას სხვადასხვა აქტივობაში. გარდა ამისა, მომზადებული საგანმანათლებლო თუ საინ-
ფორმაციო მასალები - პუბლიკაციები, ვიდეორგოლები, პოსტერები და ა.შ. შექმნილია გენდერული 
საკითხების ინტეგრირებით. 
ცენტრი თავის საქმიანობას წარმართავს “საჯარო სამართლის იურიდიული პირის - გარემოსდაცვითი 
ინფორმაციისა და განათლების ცენტრის დებულების” შესაბამისად. ამავდროულად, ცენტრი მოქმე-
დებს გარემოსდაცვითი ინფორმაციისა და განათლების ცენტრის შინაგანაწესის, გაერთიანებული 
ერების ორგანიზაციის ევროპის ეკონომიკური კომისიის (UNECE) “გარემოსდაცვით საკითხებთან დაკა-
ვშირებული ინფორმაციის ხელმისაწვდომობის, გადაწყვეტილებების მიღების პროცესში საზოგადო-
ების მონაწილეობისა და ამ სფეროში მართლმსაჯულების საკითხებზე ხელმისაწვდომობის შესახებ“ 
კონვენციის (ორჰუსის კონვენციის) პრინციპებისა და საქართველოს კანონმდებლობის შესაბამისად. 
ცენტრი თავისი საქმიანობისას იზიარებს გაეროს მდგრადი განვითარების მიზნებს და გაეროს ევრო-
პის ეკონომიკის რეგიონული კომისიის (UNECE) „განათლება მდგრადი განვითარებისათვის სტრატე-
გიის“, საქართველოს სოფლის მეურნეობისა და სოფლის განვითარების 2021-2027 წლების სტრატე-
გიის, საქართველოს გარემოს დაცვის 2022-2026 წლების მოქმედებათა მეოთხე ეროვნული პროგრამის 
(NEAP IV), საქართველოსა და ევროკავშირს შორის ასოცირების შესახებ შეთანხმების ხედვებსა და 
მიმართულებებს. 

ანგარიშში წარმოდგენილია 2024 წელს სსიპ გარემოსდაცვითი ინფორმაციისა და განათლების ცენტ-
რის მიერ განხორციელებული ღონისძიებები, როგორც გარემოსდაცვითი და აგრარული განათლების 
ხელშეწყობის, ისე გარემოსდაცვითი ინფორმაციის გავრცელების, გადაწყვეტილების მიღების პრო-
ცესში საზოგადოების ჩართულობის უზრუნველყოფის მიმართულებით.

ᲒᲐᲜᲐᲗᲚᲔᲑᲐ ᲛᲓᲒᲠᲐᲓᲘ ᲒᲐᲜᲕᲘᲗᲐᲠᲔᲑᲘᲗᲕᲘᲡ

ᲤᲝᲠᲛᲐᲚᲣᲠᲘ ᲓᲐ ᲐᲠᲐᲤᲝᲠᲛᲐᲚᲣᲠᲘ ᲒᲐᲜᲐᲗᲚᲔᲑᲐ (ᲡᲙᲝᲚᲐᲛᲓᲔᲚᲘ, 
ᲡᲐᲡᲙᲝᲚᲝ, ᲞᲠᲝᲤᲔᲡᲘᲣᲚᲘ, ᲣᲛᲐᲦᲚᲔᲡᲘ ᲒᲐᲜᲐᲗᲚᲔᲑᲐ)

ᲡᲙᲝᲚᲐᲛᲓᲔᲚᲘ ᲒᲐᲠᲔᲛᲝᲡᲓᲐᲪᲕᲘᲗᲘ ᲒᲐᲜᲐᲗᲚᲔᲑᲐ

გარემოსდაცვითი ინფორმაციისა და განათლების ცენტრი სკოლამდელი აღზრდის დაწესებულებე-
ბის აღმზრდელებისა და მეთოდისტების გადამზადებას 2016 წლიდან ახორციელებს. ტრენინგ-კურსი 
ყველა იმ საკითხს აერთიანებს, რომელთა ადრეული ასაკიდან სწავლება განსაკუთრებით მნიშვნე-
ლოვანია ბავშვებში გარემოსდაცვითი ცნობიერების ასამაღლებლად. პროგრამა მოიცავს შემდეგ 
საკითხებს:

 Þ ბიომრავალფეროვნება ჩვენ გარშემო 
 Þ წყლისა და ენერგიის დაზოგვა
 Þ ნარჩენების მართვა
 Þ კლიმატის ცვლილება

2024 წელს პროგრამა შიდა ქართლისა და კახეთის მხარეებში განხორციელდა, რომელის ფარგლებშიც 
519 (519 ქალი; 0 კაცი) აღმზრდელ-პედაგოგი გადამზადდა, რომელთაც სახელმძღვანელოები და ეკო-
პაკეტები გადაეცათ გარემოსდაცვითი საკითხების სწავლების პროცესში გამოყენების მიზნით. პროგ-
რამის ფარგლებში, 2016 წლიდან ჯამში სკოლამდელი აღზრდის დაწესებულების 3430 აღმზრდელ-პე-
დაგოგი გადამზადდა. განახლებული პროგრამის დანერგვა მთელი ქვეყნის მასშტაბით გრძელდება.

გადამზადებული აღმზრდელ-პედაგოგების
რაოდენობა მხარეების მიხედვით (2016-2024)

696

523

147

438

350

92

301

196

108

388

138

53



888

ᲒᲐᲠᲔᲛᲝᲡᲓᲐᲪᲕᲘᲗᲘ ᲓᲐ ᲐᲒᲠᲐᲠᲣᲚᲘ ᲒᲐᲜᲐᲗᲚᲔᲑᲐ ᲡᲙᲝᲚᲐᲨᲘ

ზოგადსაგანმანათლებლო სივრცეში გარემოსდაცვითი და აგრარული განათლების ხელშეწყობის 
მიზნით, ცენტრი ოთხი წელია ახორციელებს დაწყებითი საფეხურის პედაგოგების გადამზადებას 
პროგრამას - “გარემოსდაცვითი და აგრარული განათლება სკოლაში”. ტრენინგ-კურსის ფარგლებში, 
პედაგოგებს აქვთ შესაძლებლობა, დააინტეგრირონ მნიშვნელოვანი გარემოსდაცვითი და აგრარული 
საკითხები სასკოლო პროცესში. 2024 წელს 1032 (947 ქალი; 85 კაცი) პედაგოგი, ჯამში კი ოთხი წლის 
მონაცემებით, ქვეყნის მასშტაბით 7010 პედაგოგი (6762 ქალი; 248 კაცი) წარმატებით გადამზადდა, რო-
მელთაც გადაეცათ სერტიფიკატები და დამხმარე სახელმძღვანელოები სასწავლო პროცესში აღნიშ-
ნული საკითხების უფრო ეფექტურად ინტეგრირების მიზნით.

გადამზადებული მასწავლებლების
რაოდენობა მხარეების მიხედვით (2021-2024)

53

ცენტრის მიერ დაწყებული გარემოსდაცვითი და აგრარული განათლების ხელშემწყობი პოლიტიკის გა-
გრძელებას წარმოადგენს “გარემოსდაცვითი და აგრარული განათლება სკოლაში” - საბაზო და საშუ-
ალო საფეხურების პროგრამის შემუშავება. 2023-2024 წლების განმავლობაში მომზადდა პროგრამის 
ტექსტური ნაწილი და შემუშავდა სასწავლო მასალა, რომელიც ორივე სფეროსთვის მნიშვნელოვან 
საკითხებს მოიცავს: 

 Þ კლიმატის ცვლილება
 Þ ტრადიციული და ალტერნატიული ენერგეტიკული რესურსები
 Þ გზა მდგრადობისკენ - ცირკულარული ეკონომიკა
 Þ ქალაქების მდგრადი განვითარება
 Þ მდგრადი წარმოება და მოხმარება
 Þ მსოფლიო ოკეანე და მასთან დაკავშირებული პრობლემები
 Þ ნარჩენების მართვა
 Þ ბიომრავალფეროვნების შენარჩუნება
 Þ წყლის რესურსების მდგრადი მართვა
 Þ სურსათის უვნებლობა
 Þ სოფლის მეურნეობის გამოწვევები და მიღწევები
 Þ აკვაკულტურა და მეთევზეობა
 Þ ცხოველთა ჯანმრთელობა და კეთილღეობა
 Þ მცენარეთა დაცვა
 Þ მემცენარეობა
 Þ აგრონომია
 Þ კლიმატგონივრული სოფლის მეურნეობა
 Þ ბიომეურნეობა და ფერმერული მეურნეობის მართვა

პროგრამაზე მუშაობის დასრულების შემდეგ დაგეგმილია ტრენინგების ჩატარება ზოგადსაგანმანათ-
ლებლო დაწესებულებების საბაზო და საშუალო საფეხურის მასწავლებლებისთვის.



101010

ᲐᲮᲐᲚᲒᲐᲖᲠᲓᲣᲚᲘ ᲞᲠᲝᲒᲠᲐᲛᲔᲑᲘ

2024 წელს გარემოსდაცვითი და აგრარული პროფესიების პოპულარიზაციის მიზნით განხორციელდა 
საგანმანათლებლო პროგრამები ახალგაზრდებისთვის - „ეკოლიდერთა სკოლა”, „აგროსკოლა”, „სა-
ტყეო სკოლა”, „მწვანე ბანაკი - კლიმატის ელჩები”, ”ახალგაზრდა მოხალისეთა ქსელი”.

276-მა (178 გოგო; 98 ბიჭი) IX-XII კლასის მოსწავლემ მიიღო მონაწილეობა გარემოსდაცვით და აგრა-
რულ ახალგაზრდულ შემეცნებით პროგრამებში.

ახალგაზრდულ პროგრამებში მონაწილეთა
რაოდენობა მხარეების მიხედვით (2024)

ᲔᲙᲝᲚᲘᲓᲔᲠᲗᲐ ᲡᲙᲝᲚᲐ

გარემოსდაცვითი ინფორმაციისა და განათლების ცენტრის 
ერთ-ერთი გამორჩეული პროექტია „ეკოლიდერთა სკოლა“, 
რომელიც მიზნად ისახავს ახალგაზრდების დაინტერესებას 
გარემოსდაცვითი საკითხებით, საზოგადოებაში გარემოსდა-
ცვითი ცნობიერების დონის ზრდასა და გარემოსდაცვითი 
ღირებულებების ჩამოყალიბებას. სასწავლო პროგრამა 
იძლევა შესაძლებლობას, მონაწილეებმა მიიღონ ინფორმა-
ცია სხვადასხვა აქტუალურ და საინტერესო გარემოსდაცვით 
საკითხზე და მოისმინონ პროფესიონალი სპიკერების 
მოსაზრე ბები. აღნიშნული კურსი წარმატებით 56-მა მოსწავ-
ლემ (37 გოგო; 19 ბიჭი) დაასრულა.

ᲐᲒᲠᲝᲡᲙᲝᲚᲐ

სასწავლო კურსი „აგროსკოლა“ აგრარული საკითხებით დაინტერესებულ მოსწავლეებს საშუალებას 
აძლევს სოფლის მეურნეობის დარგების შესახებ მიიღონ მეტი ინფორმაცია და აგრარული მიმართუ-
ლებით აქტივობებში ჩაერთონ. სასწავლო კურსი „აგროსკოლა“ წარმატებით დაამთავრა 85-მა მო-
სწავლემ (46 გოგო; 39 ბიჭი). ორთვიანი სასწავლო 
პროგრამა 2 ნაკადად განხორციელდა. “აგრო-
სკოლა” ყოველწლიურად ხორციელდება და მისი 
მიზანია დამამთავრებელი კლასების მოსწავლე-
ებში აგრარული მიმართულებების პოპულარიზა-
ცია, დეფიციტური პროფესიების ხელშეწყობა და 
პროფესიული განათლების შესახებ ცნობიერე-
ბის ამაღლება. 
პროგრამა ხორციელდება პროექტის “საქართველოს 
სოფლის მეურნეობაში პროფესიული განათლებისა 
და ტრენინგების (VET) სისტემების მოდერნიზება 
(მე-3 ფაზა)” ფარგლებში.

ᲡᲐᲢᲧᲔᲝ ᲡᲙᲝᲚᲐ

სასწავლო კურსის „სატყეო სკოლა” მიზანია ტყესთან დაკავშირებული საკითხებით დაინტერესებულ 
ახალგაზრდებს მისცეს სიღრმისეული ცოდნა, როგორც თეორიული, ისე პრაქტიკული ასპექტების გათ-
ვალისწინებით, აქტუალურ და საინტერესო თემებზე. სატყეო სკოლა წარმატებით დაასრულა 44-მა 
მოსწავლემ (32 გოგო; 12 ბიჭი). პროგრამის თეორიული ნაწილი მოიცავს 2-თვიან ონლაინ სწავლე-
ბას, ხოლო პრაქტიკული ნაწილი 3-დღიან საველე გასვლებს, რომლის ფარგლებშიც დარგის სპეცია-
ლისტები მოსწავლეებს აცნობენ ტყეში განსახორციელებელ ინვენტარიზაციის სამუშაოებს.
პროგრამა ხორციელდება პროექტის “სატყეო სექტორის რეფორმის მხარდაჭერა საქართველოში - ECO.
Georgia” ფარგლებში.

ᲛᲬᲕᲐᲜᲔ ᲑᲐᲜᲐᲙᲘ - ᲙᲚᲘᲛᲐᲢᲘᲡ ᲔᲚᲩᲔᲑᲘ

პროგრამა ახალგაზრდებს შესაძლებლობას აძლევს, აიმაღლონ ცნობიერება გარემოსდაცვით თე-
მებზე და განახორციელონ პროექტები ადგილობრივ დონეზე. მონაწილეები 7 დღის განმავლობაში 
დარგის სპეციალისტებთან ერთად მუშაობდნენ მათთვის საინტერესო გარემოსდაცვით თემებზე, მათ 
შორის, კლიმატის ცვლილების, ტყის რესურსების მართვის, ბიომრავალფეროვნების, თემზე დაფუძნე-
ბული კატასტროფის რისკის შემცირების შესახებ. ბანაკის მიზანს წარმოადგენს ახალგაზრდების 

ᲡᲐᲢᲧᲔᲝ ᲡᲙᲝᲚᲐ

სასწავლო კურსის „სატყეო სკოლა” მიზანია ტყესთან დაკავშირებული საკითხებით დაინტერესებულ 
ახალგაზრდებს მისცეს სიღრმისეული ცოდნა, როგორც თეორიული, ისე პრაქტიკული ასპექტების გათ-
ვალისწინებით, აქტუალურ და საინტერესო თემებზე. სატყეო სკოლა წარმატებით დაასრულა 44-მა 
მოსწავლემ (32 გოგო; 12 ბიჭი). პროგრამის თეორიული ნაწილი მოიცავს 2-თვიან ონლაინ სწავლე-
ბას, ხოლო პრაქტიკული ნაწილი 3-დღიან საველე გასვლებს, რომლის ფარგლებშიც დარგის სპეცია-
ლისტები მოსწავლეებს აცნობენ ტყეში განსახორციელებელ ინვენტარიზაციის სამუშაოებს.
პროგრამა ხორციელდება პროექტის “სატყეო სექტორის რეფორმის მხარდაჭერა საქართველოში - ECO.
Georgia” ფარგლებში.

ᲛᲬᲕᲐᲜᲔ ᲑᲐᲜᲐᲙᲘ - ᲙᲚᲘᲛᲐᲢᲘᲡ ᲔᲚᲩᲔᲑᲘ

პროგრამა ახალგაზრდებს შესაძლებლობას აძლევს, აიმაღლონ ცნობიერება გარემოსდაცვით თე-
მებზე და განახორციელონ პროექტები ადგილობრივ დონეზე. მონაწილეები 7 დღის განმავლობაში 
დარგის სპეციალისტებთან ერთად მუშაობდნენ მათთვის საინტერესო გარემოსდაცვით თემებზე, მათ 
შორის, კლიმატის ცვლილების, ტყის რესურსების მართვის, ბიომრავალფეროვნების, თემზე დაფუძნე-
ბული კატასტროფის რისკის შემცირების შესახებ. ბანაკის მიზანს წარმოადგენს ახალგაზრდების 

გარემოსდაცვით აქტივობებში ჩართვის ხელშეწყობა და 
კლიმატის ცვლილებით გამოწვეული კატასტროფების რისკის 
შემცირების შესახებ მათი ცნობიერების ამაღლება, ასევე, 
გარემოსდაცვითი პროფესიების პოპულარიზაცია მოსწავლე-
ებში. მწვანე ბანაკის მონაწილეები კონკურსის საფუძველზე 
შეირჩნენ მთელი ქვეყნის მასშტაბით, რომელთა საშუალო 
ასაკი 15-17 წელი იყო. წლის განმავლობაში 51-მა მოსწავლემ 
(36 გოგო; 15 ბიჭი) მიიღო კლიმატის ელჩის სტატუსი, ხოლო 
2022-2024 წლებში მწვანე ბანაკში ჯამში 159 კლიმატის ელჩი 
მონაწილეობდა. 

პროგრამა ხორციელდება პროექტის ,,კლიმატის ცვლილებით გამოწვეული კატასტროფების რისკის შემცი-
რება საქართველოში“ ფარგლებში.

ᲐᲮᲐᲚᲒᲐᲖᲠᲓᲐ ᲛᲝᲮᲐᲚᲘᲡᲔᲔᲑᲘ

მოხალისეთა ქსელი აერთიანებს 15-17 წლის ახალგაზრდებს და ხელს უწყობს მათ აქტიურ ჩართულო-
ბას ადგილობრივ დონეზე საგანმანათლებლო აქტივობებში. პროგრამის ფარგლებში მოსწავლეებმა 
ორი თვის განმავლობაში ონლაინ შეისწავლეს ისეთი გარემოსდაცვითი საკითხები, როგორებიცაა: 
მდგრადი განვითარების მიზნები, კლიმატის ცვლილებით გამოწვეული კატასტროფების რისკის შე-
მცირება, ტყის რესურსების მართვა, განახლებადი და ალტერნატიული ენერგიები, ბიომრავალფერო-
ვნება, წყლის რესურსების მართვა, ნარჩენების მართვა, ეკოსისტემური სერვისები, კომუნიკაციისა და 
პრეზენტაციის უნარები. ახალგაზრდული პროგრამა 2024 წელს 30-მა მოხალისემ (20 გოგო; 10 ბიჭი), 
ხოლო 2022-2024 წლებში ჯამში 103-მა მოხალისემ დაასრულა.
პროგრამა ხორციელდება პროექტების ,,კლიმატის ცვლილებით გამოწვეული კატასტროფების რისკის შემცი-
რება საქართველოში“ და “სატყეო სექტორის რეფორმის მხარდაჭერა საქართველოში - ECO.Georgia” ფარგ-
ლებში. 

ᲞᲠᲝᲤᲔᲡᲘᲣᲚᲘ ᲛᲝᲛᲖᲐᲓᲔᲑᲐ/ᲒᲐᲓᲐᲛᲖᲐᲓᲔᲑᲘᲡ ᲞᲠᲝᲒᲠᲐᲛᲔᲑᲘ

გარემოსდაცვითი ინფორმაციისა და განათლების ცენტრმა პროფესიული მომზადება/გადამზადების 
პროგრამების განხორციელების უფლება 2022 წელს მოიპოვა, რის შემდეგაც პროგრამების განხორცი-
ელების პროცესი აქტიურად მიმდინარეობს. ცენტრის მიერ პროფესიული მომზადება/გადამზადების 
პროგრამები წარმატებით ჯამში 84-მა მსმემენელმა დაასრულა (45 კაცი; 39 ქალი).

ᲢᲧᲘᲡ ᲘᲜᲕᲔᲜᲢᲐᲠᲘᲖᲐᲪᲘᲐ ᲓᲐ ᲢᲐᲥᲡᲐᲪᲘᲐ

პროფესიული გადამზადების პროგრამა - ,,ტყის ინვენტარიზაცია და ტაქსაცია” ეროვნული სატყეო 
სააგენტოს, პროფესიული უნარების სააგენტოსა და გაეროს განვითარების პროგრამის (“ENPARD-4: სო-
ფლის განვითარების ხელშეწყობა საქართველოში” პროექტის ფარგლებში) მხარდაჭერით განხორცი-
ელდა.
ტყის ინვენტარიზაციისა და ტაქსაციის პროფესიული გადამზადების პროგრამაში ჩართული იყვნენ 
სატყეო ან/და მომიჯნავე სფეროში ბაკალავრის ხარისხის მქონე პირები. მსმენელებმა განიმტკიცეს 
ტყესთან დაკავშირებული საბაზისო ცოდნა და გაიუმჯობესეს ტყის ინვენტარიზაციისა და ტაქსაციის 
საველე პირობებში განხორციელებისთვის საჭირო ცოდნა და უნარები. 2024 წელს კურსის ფარგლებში 
15 პირი (14 კაცი; 1 ქალი) გადამზადდა, რომელთაც სახელმწიფოს მიერ აღიარებული სერტიფიკატები 
გადაეცათ.

ᲒᲐᲠᲔᲛᲝᲡᲓᲐᲪᲕᲘᲗᲘ ᲛᲛᲐᲠᲗᲕᲔᲚᲘ

პროფესიული მომზადების პროგრამის „გარემოსდაცვითი 
მმართველი“ მიზანია მწვანე ბიზნესის ხელშეწყობა, კანო-
ნით დაკისრებული მოთხოვნებისა და თანამედროვე სტან-
დარტების გათვალისწინებით კომპანიებისთვის შესაბა-
მისი კადრის მომზადება და კვალიფიკაციის ამაღლება. 
2024 წელს 36 პირი (22 ქალი; 14 კაცი) მომზადდა. კურსის 
წარმატებით დასრულების შემდეგ მონაწილეებს სახელ-
მწიფოს მიერ აღიარებული სერტიფიკატები გადაეცათ. 

ᲞᲠᲝᲤᲔᲡᲘᲣᲚᲘ ᲓᲐ ᲣᲛᲐᲦᲚᲔᲡᲘ ᲒᲐᲜᲐᲗᲚᲔᲑᲘᲡ ᲮᲔᲚᲨᲔᲬᲧᲝᲑᲐ

ᲛᲬᲕᲐᲜᲔ ᲓᲐ ᲐᲒᲠᲝᲡᲢᲘᲞᲔᲜᲓᲘᲔᲑᲘ 

გარემოსდაცვითი ინფორმაციისა და განათლების ცენტრი, პარტნიორ ორგანიზაციებთან ერთად ახო-
რციელებს პროგრამას, რომელიც მიზნად ისახავს გარემოსდაცვითი და აგრარული დეფიციტური პრო-
ფესიების პოპულარიზაციას და ამ მიმართულებით მაღალი აკადემიური მოსწრების პროფესიულის, 
ბაკალავრიატისა და მაგისტრატურის სტუდენტების წახალისებას. ყოველწლიურად გაიცემა 64 სტი-
პენდია 500-დან 1500 ლარის ოდენობით. კერძოდ, პროფესიული სასწავლებლის სტუდენტები სტიპე-
ნდიას 500 ლარის, საბაკალავრო საფეხურის სტუდენტები - 1000 ლარის, ხოლო მაგისტრატურის - 1500 
ლარის ოდენობით იღებენ. 

მწვანე და აგროსტიპენდიების პროგრამას ყოველწლიურად 32 მწვანე და 32 აგროსტიპენდიანტი ჰყავს.

მწვანე და აგროსტიპენდიანტების რაოდენობა 2024 წელს

ᲛᲬᲕᲐᲜᲔ ᲡᲢᲘᲞᲔᲜᲓᲘᲔᲑᲘ

დეფიციტური გარემოსდაცვითი პროფესიების ხელშეწყობის მიზნით 2022 წელს დაინერგა „მწვანე 
სტიპენდიების“ პროგრამა უმაღლეს სასწავლებლებში. 2024 წელს მაგისტრატურის 32 (გოგო 21, ბიჭი 11) 
წარჩინებულ სტუდენტს 1500-ლარიანი სტიპენდია გადაეცა. 2022-2024 წლებში დაჯილდოვდა ჯამში 96 
მაგისტრატურის სტუდენტი.
სტიპენდიები ვრცელდება შემდეგ სამაგისტრო პროგრამებზე: 

 Þ ფიზიკური გეოგრაფია და გარემოს მდგრადი განვითარება
 Þ წყლის რესურსების ინტეგრირებული მართვა (ჰიდროლოგია)

 Þ გეოლოგია
 Þ ენერგეტიკისა და მინერალური რესურსების მართვა და მდგრადი განვითარება
 Þ გარემოს დაცვა და საინჟინრო ეკოლოგია;
 Þ ეკოლოგია 
 Þ კონსტრუქციული (გამოყენებითი) გეოგრაფია და გარემოს დაცვა
 Þ გარემოსდაცვითი მენეჯმენტი და პოლიტიკა

სტიპენდიები გადაეცათ შემდეგი უმაღლესი სასწავლებლების სტუდენტებს:

 Þ ივანე ჯავახიშვილის სახელობის თბილისის სახელმწიფო უნივერსიტეტი
 Þ ილიას სახელმწიფო უნივერსიტეტი
 Þ საქართველოს ტექნიკური უნივერსიტეტი
 Þ საქართველოს საზოგადოებრივ საქმეთა ინსტიტუტი
 Þ აკაკი წერეთლის სახელმწიფო უნივერსიტეტი
 Þ იაკობ გოგებაშვილის სახელობის თელავის სახელმწიფო უნივერსიტეტი
 Þ ბათუმის შოთა რუსთაველის სახელმწიფო უნივერსიტეტი 
 Þ სოხუმის სახელმწიფო უნივერსიტეტი 

პროგრამა ხორციელდება პროექტის ,,კლიმატის ცვლილებით გამოწვეული კატასტროფების რისკის შემცი-
რება საქართველოში“ ფარგლებში.

ᲐᲒᲠᲝᲡᲢᲘᲞᲔᲜᲓᲘᲔᲑᲘ

დეფიციტური აგრარული პროფესიების ხელშეწყობის მიზნით, 2024 წელს „აგროსტიპენდიების“ პროგ-
რამის ფარგლებში 32 წარჩინებულ სტუდენტს (გოგო 17, ბიჭი 15) 12 პროფესიული სასწავლებლიდან და 
6 უნივერსიტეტიდან 500, 1000 და 1500-ლარიანი სტიპენდია გადაეცა.
სტიპენდიები ვრცელდება შემდეგ პროგრამებზე: 

აგრარული პროფესიული საგანმანათლებლო პროგრამები:

 Þ მევენახეობა-მეღვინეობა (დუალური)
 Þ მეხილეობა (დუალური) 
 Þ მეხილეობა (მოდულური)
 Þ მეხილეობა-მეჩაიეობა (მოდულური)
 Þ მებაღეობა (მოდულური)
 Þ მებოსტნეობა (მოდულური)
 Þ სატყეო საქმე (მოდულური)
 Þ ლაბორატორიული საქმე მეთევზეობაში (მოდულური)
 Þ ფერმერობა მეთევზეობაში (მოდულური)
 Þ მეფუტკრეობა (მოდულური)
 Þ ვეტერინარია (მოდულური)
 Þ ვეტერინარიის მეხუთე დონის პროფესიული პროგრამა (მოდულური)

აგრარული საბაკალავრო საგანმანათლებლო პროგრამები: 

 Þ აგრარული ტექნოლოგიები
 Þ აგრონომია
 Þ აგრონომია (მცენარეთა დაცვა)
 Þ აგრონომია (აგროეკოლოგია)
 Þ სასურსათო ტექნოლოგია

 აგრარული სამაგისტრო საგანმანათლებლო პროგრამები: 

 Þ ვეტერინარია (ინტეგრირებული)
 Þ მევენახეობა-მეღვინეობა
 Þ აგრარული ტექნოლოგია

პროგრამა ხორციელდება პროექტის საქართველოს სოფლის მეურნეობაში პროფესიული განათლებისა და 
ტრენინგების (VET) სისტემების მოდერნიზება ( მე-3 ფაზა) ფარგლებში.

ᲡᲐᲔᲠᲗᲐᲨᲝᲠᲘᲡᲝ ᲗᲐᲜᲐᲛᲨᲠᲝᲛᲚᲝᲑᲐ ᲣᲛᲐᲦᲚᲔᲡᲘ ᲒᲐᲜᲐᲗᲚᲔᲑᲘᲡ ᲮᲔᲚᲨᲔᲬᲧᲝᲑᲘᲡᲗᲕᲘᲡ

ბერნის გამოყენებითი მეცნიერებათა უნივერსიტეტს (სოფლის მეურნეობის, სატყეო და სურსათის 
მეცნიერებათა სკოლა), გარემოსდაცვითი ინფორმაციისა და განათლების ცენტრსა და პროფესიული 
უნარების სააგენტოს შორის გაფორმდა ურთიერთთანამშრომლობის მემორანდუმი გარემოს მდგრა-
დობის, ტყის მართვის, სასოფლო-სამეურნეო პრაქტიკისა და სურსათის მეცნიერებებზე გაცვლითი 
პროგრამების ხელშეწყობის მიზნით.

ᲡᲐᲒᲐᲜᲛᲐᲜᲐᲗᲚᲔᲑᲚᲝ ᲙᲝᲜᲙᲣᲠᲡᲔᲑᲘ

ᲛᲬᲕᲐᲜᲔ ᲯᲘᲚᲓᲝ

კონკურსი „მწვანე ჯილდო“ წარმოადგენს უმთავრეს ჯილდოს გარემოსდაცვით სფეროში, რომლის 
მიზანია იმ მასწავლებლებისა და ბაღის პრაქტიკოსების გამოვლენა და წახალისება, რომლებიც სა-
სწავლო პროცესში აქტიურად იყენებენ სახელმძღვანელოებს - „სკოლამდელი გარემოსდაცვითი გა-
ნათლება“ და „გარემოსდაცვითი და აგრარული განათლება სკოლაში“ და ზრუნავენ ბავშვების გარე-
მოსდაცვითი და აგრარული განათლების ხელშეწყობაზე.
„მწვანე ჯილდოს” გამარჯვებულები არიან:

“სკოლამდელი გარემოსდაცვითი განათლება 2024” - ნინო ბარბაქაძე-კახნიაშვილი, თბილისის 
N126-ე საბავშვო ბაღის აღმზრდელ-პედაგოგი.

“გარემოსდაცვითი და აგრარული განათლება სკოლაში 2024” - ნინო კაჭკაჭაშვილი, ადიგენის მუნი-
ციპალიტეტის სოფელ არალისა და ვარხანის საჯარო სკოლების ბიოლოგიისა და ბუნებისმეტყვე-
ლების მასწავლებელი

გარემოსდაცვითი ინფორმაციისა და განათლების ცენტრმა, პროექტის - ,,კლიმატის ცვლილებით გამოწვე-
ული კატასტროფების რისკის შემცირება საქართველოში” ფარგლებში, რომელიც დაფინანსებულია საქა-
რთველოს მთავრობის, კლიმატის მწვანე ფონდის, შვედეთისა და შვეიცარიის მთავრობების მიერ და გაე-
როს განვითარების პროგრამის (UNDP) ხელშეწყობით, ჩაატარა შემდეგი კონკურსები: 

ᲙᲝᲜᲙᲣᲠᲡᲘ “ᲨᲔᲥᲛᲔᲜᲘ ᲣᲡᲐᲤᲠᲗᲮᲝ ᲗᲔᲛᲘ”

კონკურსი “შექმენი უსაფრთხო თემი” ტარდება სათემო ორგანიზაციებისთვის, რომლის მიზანია ადგი-
ლობრივ დონეზე კლიმატის ცვლილებით გამოწვეული ბუნებრივი საფრთხეების ზემოქმედების შე-
მცირების ხელშეწყობა, თემის მედეგობის გაძლიერება დაინტერესებული მხარეების მაქსიმალური 
ჩართულობით, ბუნებრივი საფრთხით გამოწვეული კატასტროფების შესახებ ცოდნისა და ცნობი-
ერების დონის ამაღლება. წარმოდგენილი პროექტი დაკავშირებული უნდა ყოფილიყო პროგრამით 
გათვალისწინებული 7 ბუნებრივი საფრთხიდან (წყალდიდობა, სეტყვა, ღვარცოფი, მეწყერი, გვალვა, 
ძლიერი ქარი, ზვავი) ერთ-ერთთან, რომელიც გამოწვევას წარმოადგენდა როგორც მუნიციპალიტეტი-
სათვის, ისე თემისთვის. კონკურსის გამარჯვებულებს 4 000 აშშ დოლარი გადაეცათ.
 კონკურსის „შექმენი უსაფრთხო თემი“ გამარჯვებულები:

 Þ ლაგოდეხის მუნიციპალიტეტის სათემო კავშირი “ვარდისუბანი”
 Þ სენაკის მუნიციპალიტეტის ა(ა)იპ „დეა“

ᲙᲝᲜᲙᲣᲠᲡᲘ “ᲘᲡᲬᲐᲕᲚᲔ ᲣᲡᲐᲤᲠᲗᲮᲝ ᲒᲐᲠᲔᲛᲝᲨᲘ”

გარემოსდაცვითი ინფორმაციისა და განათლების ცენტრმა ზოგადსაგანმანათლებლო დაწესებულე-
ბებისთვის ორგანიზება გაუწია საგრანტო კონკურსს - ,,ისწავლე უსაფრთხო გარემოში”. კონკურსის მი-
ზანს წარმოადგენდა ადგილობრივ დონეზე კლიმატის ცვლილებით გამოწვეული ბუნებრივი საფრთხე-
ების ზემოქმედების შემცირების ხელშეწყობა, ბუნებრივი საფრთხით გამოწვეული კატასტროფების 
შესახებ ცოდნისა და ცნობიერების ამაღლება და თემის მედეგობის გაძლიერება დაინტერესებული 
მხარეების მაქსიმალური ჩართულობით.
კონკურსის „ისწავლე უსაფრთხო გარემოში“ გამარჯვებულები:

 Þ I ადგილი - ლაგოდეხის მუნიციპალიტეტის სოფელ ვარდისუბნის საჯარო სკოლა - 1200$
 Þ II ადგილი - ქალაქ თბილისის N153 საჯარო სკოლა - 800$

გამომდინარე იქიდან, რომ ათეულში თითოეული სკოლის პროექტი იყო გამორჩეული და ძალიან სა-
ინტერესო, გარემოსდაცვითი ინფორმაციისა და განათლების ცენტრისა და გაეროს განვითარების 
პროგრამის გადაწყვეტილებით რვავე სკოლას პროექტის განსახორციელებლად ჯილდოდ გადაეცემა 
600$. 
ეს სკოლებია:

 Þ ხონის მუნიციპალიტეტის სოფელ ივანდიდის საჯარო სკოლა
 Þ ხობის მუნიციპალიტეტის სოფელ პირველი მაისის საჯარო სკოლა
 Þ ხობის მუნიციპალიტეტის სოფელ გაღმა საჯიჯაოს საჯარო სკოლა
 Þ ქალაქ ჩხოროწყუს N1 საჯარო სკოლა
 Þ ჩოხატაურის მუნიციპალიტეტის სოფელ კოხნარის საჯარო სკოლა
 Þ ქალაქ ლაგოდეხის N1 საჯარო სკოლა
 Þ ქალაქ თბილისის N18 საჯარო სკოლა
 Þ ქალაქ დედოფლისწყაროს N2 საჯარო სკოლა

ᲙᲝᲜᲙᲣᲠᲡᲘ “ᲨᲔᲥᲛᲔᲜᲘ ᲙᲚᲘᲛᲐᲢᲛᲔᲒᲝᲑᲠᲣᲚᲘ ᲑᲐᲦᲘ”

კონკურსი ,,შექმენი კლიმატმეგობრული ბაღი” მიზანს გარემოსდაცვით საკითხებზე სკოლამდელი აღ-
ზრდის დაწესებულების წარმომადგენლების ცნობიერების ამაღლება წარმოადგენს.
კონკურსის „შექმენი კლიმატმეგობრული ბაღი” გამარჯვებულები:

 Þ I ადგილი - ხონის მუნიციპალიტეტის სოფელ ქუტირის საბავშვო ბაღი - 700 ლარიანი ვაუჩერი
 Þ II ადგილი - ხობის მუნიციპალიტეტის №1 საბავშვო ბაღი - 500 ლარიანი ვაუჩერი
 Þ III ადგილი - ონის მუნიციპალიტეტის საბავშვო ბაღი - 500 ლარიანი ვაუჩერი

კომისიის გადაწყვეტილებით გამორჩეული პროექტებისთვის ვაუჩერები დამატებით სამ ბაღს გადა-
ეცა:

 Þ ხობის მუნიციპალიტეტის №2 საბავშვო ბაღი
 Þ ამბროლაურის მუნიციპალიტეტის სოფელ ბუგეულის საბავშვო ბაღი
 Þ ქალაქ თბილისის №19 საბავშვო ბაღი

ᲢᲠᲔᲜᲘᲜᲒᲔᲑᲘ ᲓᲐᲘᲜᲢᲔᲠᲔᲡᲔᲑᲣᲚᲘ ᲡᲐᲖᲝᲒᲐᲓᲝᲔᲑᲘᲡᲗᲕᲘᲡ ᲒᲐᲠᲔᲛᲝᲡᲓᲐᲪᲕᲘᲗᲘ 
ᲓᲐ ᲐᲒᲠᲐᲠᲣᲚᲘ ᲛᲘᲛᲐᲠᲗᲣᲚᲔᲑᲘᲗ

გარემოსდაცვითი და სოფლის მეურნეობის მიმართულებით 2024 წელს გამართული ტრენინგებით ჯა-
მში გადამზადდა 7025 მონაწილე (4373 ქალი; 2652 კაცი).

ᲢᲠᲔᲜᲘᲜᲒᲔᲑᲘ ᲒᲐᲠᲔᲛᲝᲡᲓᲐᲪᲕᲘᲗᲘ ᲛᲘᲛᲐᲠᲗᲣᲚᲔᲑᲘᲗ

ტრენინგები და სასწავლო პროგრამები სხვადასხვა გარემოსდაცვითი საკითხის შესახებ ჯამში გაი-
არა 6449-მა მონაწილემ (4143 ქალი; 2306 კაცი) - სკოლამდელი გარემოსდაცვითი განათლება; გარემოს-
დაცვითი და აგრარული განათლება სკოლაში; კლიმატის ცვლილებით გამოწვეული კატასტროფების 
რისკის შემცირება; გარემოსდაცვითი პასუხისმგებლობის სისტემა, გარემოსდაცვითი დემოკრატია 
- ადამიანის უფლებები და ვალდებულებები მუნიციპალიტეტების წარმომადგენლებისთვის; თბური 
ტუმბოების, სამაცივრო და ჰაერის კონდიცირების მოწყობილობების მომსახურე ფიზიკური პირე-
ბისთვის, საგანგებო სიტუაციების დროს ქცევის წესები შშმ პირებისთვის, კლიმატის ცვლილებით 
გამოწვეული კატასტროფების რისკის მართვა და საფრთხეების რუკების გამოყენება, თემზე დაფუძ-
ნებული კატასტროფების რისკის მართვა და საფრთხეების რუკების გამოყენება. “კლიმატის ცვლილე-
ბით გამოწვეული კატასტროფების რისკის მართვა და თემზე დაფუძნებული კატასტროფების რისკის 
მართვა (DRR/DRM)”, “კლიმატის ცვლილებით გამოწვეული კატასტროფების დროს ქცევის წესები და 
საგანგებო სიტუაციების მართვის გეგმების მნიშვნელობა” სკოლებისა და სკოლამდელი აღზრდის და-
წესებულებებისთვის. 

2024 წელს სკოლის მოსწავლეებისთვის მთელი წლის განმავლობაში რეგულარულად ტარდებოდა 
ლექცია-სემინარები გარემოსდაცვით და აგრარულ თემებზე. ლექცია-სემინარებს დაესწრო სხვადა-
სხვა სკოლის 2857 (1667 ქალი; 1190 კაცი) მოსწავლე და მასწავლებელი.

ᲢᲠᲔᲜᲘᲜᲒᲔᲑᲘ ᲐᲒᲠᲐᲠᲣᲚᲘ ᲛᲘᲛᲐᲠᲗᲣᲚᲔᲑᲘᲗ

2024 წელს ტრენინგები აგრარული მიმა-
რთულებით ჯამში გაიარა 576-მა მონაწი-
ლემ (346 კაცი; 230 ქალი) შემდეგ თემებზე: 
„სურსათის უვნებლობა” (ToT) მასწავლებ-
ლებისთვის, „სოფლის მეურნეობისა და სო-
ფლის განვითარების ექსტენცია“ ექსტენ-
ციონისტებისთვის, „სოფლის მეურნეობის 
ღირებულებათა ჯაჭვი” მედიის წარმომა-
დგენლებისთვის, “სასოფლო-სამეურნეო 
კოოპერატივების მართვის საფუძვლები” 
(სამართლებრივი რეგულირება, ორგანიზა-
ციული საკითხები და შიდა საწარმოო 
ურთიერთობები), სოფლის მეურნეობაში 
არსებული და მიმდინარე პროგრამები სტუ-
დენტებისთვის, “შემოსავლების ზრდის 
მხარდაჭერისა და ახალი ტექნოლოგიების 

გაზიარებით კარტოფილის წარმოების აგროტექნოლოგია” ეთნიკური უმცირესობებისთვის, “აგრობიზ-
ნესის მართვის ფინანსური ასპექტები” ფერმერებისთვის, ექსტენციონისტებისა და პროფესიული კო-
ლეჯების მასწავლებლებისთვის, “კენკროვანი, ბაღჩეული კულტურებისა და დეკორატიული ყვავილე-
ბის მოვლა-მოყვანა” მსჯავრდებულთათვის, “მოსავლის აღების შემდგომი ტექნოლოგიები და 
სამაცივრე მეურნეობების მართვა”, “დაფნის წარმოების აგროტექნოლოგია”, “ქარსაფარი ზოლების 
გაშენება-მართვა”, დემო ფერმის მოწყობის მეთოდოლოგია ფერმერებისა და ექსტენციონისტე-
ბისთვის.

ᲗᲐᲜᲐᲛᲨᲠᲝᲛᲔᲚᲗᲐ ᲨᲔᲡᲐᲫᲚᲔᲑᲚᲝᲑᲔᲑᲘᲡ ᲒᲐᲫᲚᲘᲔᲠᲔᲑᲐ 

გარემოსდაცვითი ინფორმაციისა და განათლების ცენტრი ხელს უწყობს გარემოს დაცვისა და სო-
ფლის მეურნეობის სამინისტროს მმართველობის სფეროში მოქმედი საჯარო სამართლის იურიდი-
ული პირებისა და საქვეუწყებო დაწესებულების, ასევე ცენტრალური აპარატის თანამშრომელთა 
გადამზადებასა და კვალიფიკაციის ამაღლებას. შესაბამისად, გარემოს დაცვისა და სოფლის მეურნე-
ობის სამინისტროს თანამშრომელთა შესაძლებლობების გაძლიერების და კვალიფიკაციის ამაღლე-
ბის მიზნით, ცენტრი, თანამშრომელთა ტრენინგების საჭიროებათა კვლევის შედეგებზე დაყრდნო-
ბით, გამოკითხვის შედეგად, ყოველწლიურად უზრუნველყოფს ტრენინგების ორგანიზებას.
გარემოს დაცვისა და სოფლის მეურნეობის სამინისტროსა და მისი უწყებების თანამშრომელთა კვა-
ლიფიკაციების ამაღლების მიზნით 2024 წელს განხორციელებულ ტრენინგებში მონაწილეობდა 511 
პირი (315 კაცი; 196 ქალი). თანამშრომელთა შესაძლებლობები გაძლიერდა შემდეგი მიმართულებებით: 
შეზღუდული შესაძლებლობის მქონე პირებთან ქცევისა და კომუნიკაციის ეტიკეტი, საჯარო გამოსვლა, 
სექსუალური შევიწროებისა და ექსპლუატაციის პრევენცია, ჰიდრომეტეოროლოგიური და გეოლოგი-
ური საფრთხისა და რისკის რუკების გამოყენება, საბაზისო კურსი/ტრენინგი კლიმატის ცვლილებით 
გამოწვეული კატასტროფები (სპეციფიკური საფრთხეები და ქცევის წესები).

ᲡᲔᲠᲢᲘᲤᲘᲪᲘᲠᲔᲑᲐ

ᲛᲐᲪᲘᲕᲐᲠᲐᲒᲔᲜᲢᲖᲔ ᲛᲝᲛᲣᲨᲐᲕᲔ ᲛᲝᲬᲧᲝᲑᲘᲚᲝᲑᲔᲑᲘᲡ ᲛᲝᲛᲡᲐᲮᲣᲠᲔ ᲤᲘᲖᲘᲙᲣᲠᲘ ᲞᲘᲠᲘᲡ, 
ᲘᲜᲓᲘᲕᲘᲓᲣᲐᲚᲣᲠᲘ ᲛᲔᲬᲐᲠᲛᲘᲡᲐ ᲓᲐ ᲘᲣᲠᲘᲓᲘᲣᲚᲘ ᲞᲘᲠᲘᲡ ᲡᲔᲠᲢᲘᲤᲘᲪᲘᲠᲔᲑᲐ

2017 წლის 1 იანვრიდან ცენტრი ახორციელებდა მაცივარაგენტზე მომუშავე მოწყობილობების მომსა-
ხურე ფიზიკური პირის სერტიფიცირების პროცესს, ხოლო 2024 წლის 1 იანვრიდან განახლებული წესის 
შესაბამისად, ცენტრი უზრუნველყოფს როგორც ფიზიკური პირების, ისე ინდივიდუალური მეწარმისა 
და იურიდიული პირის სერტიფიცირების პროცესს. 2024 წელს სერტიფიცირება გაიარა მაცივარაგენტზე 
მომუშავე მოწყობილობების მომსახურე 643-მა ფიზიკურმა პირმა (სერტიფიცირების ვადა - 5 წელი) და 
327-მა მეწარმემ და იურიდიულმა პირმა (სერტიფიცირების ვადა - 3 წელი). თბური ტუმბოების, სამა-
ცივრო და ჰაერის კონდიცირების მოწყობილობების მომსახურე ფიზიკური პირებისთვის გაიმართა 
ტრენინგები მონრეალის ოქმით რეგულირებული ნივთიერებების მართვის ელექტრონული სისტემის 
გამოყენების შესახებ ტრენინგებში მონაწილეობდა 144 პირი.

ᲒᲐᲠᲔᲛᲝᲡᲓᲐᲪᲕᲘᲗᲘ ᲓᲔᲛᲝᲙᲠᲐᲢᲘᲐ - ᲐᲓᲐᲛᲘᲐᲜᲘᲡ ᲣᲤᲚᲔᲑᲔᲑᲘ ᲓᲐ ᲕᲐᲚᲓᲔᲑᲣᲚᲔᲑᲔᲑᲘ

ორჰუსის კონვენცია მრავალმხრივი გარემოსდაცვითი ხელშეკრულებაა, რომელიც ითვალისწინებს 
გარემოსდაცვით საკითხებთან დაკავშირებულ ინფორმაციაზე ხელმისაწვდომობას, გადაწყვეტილე-
ბების მიღების პროცესში საზოგადოების ჩართულობას და ამ სფეროში მართლმსაჯულების საკით-
ხებზე ხელმისაწვდომობას. კონვენციით გათვალისწინებული ვალდებულებების შესრულების ხელ-
შეწყობის მიზნით, გარემოსდაცვითი ინფორმაციისა და განათლების ცენტრის ორგანიზებით მთელი 
საქართველოს მასშტაბით სახელმწიფო რწმუნებულის ადმინისტრაციის, მუნიციპალიტეტების მერი-
ისა და საკრებულოს წარმომადგენლებისთვის ჩატარდა ტრენინგების პირველი ნაკადი თემაზე “გა-
რემოსდაცვითი დემოკრატია - ადამიანის უფლებები და ვალდებულებები“. ტრენინგები ჩატარდა სა-
ქართველოს 6 მხარის 40 მუნიციპალიტეტში, რომელშიც 250 პირი (164 კაცი; 86 ქალი) მონაწილეობდა. 
ტრენინგების მეორე, დასკვნითი ნაკადის განხორციელება დაგეგმილია 2025 წელს.

ტრენინგებში მონაწილეთა რაოდენობა
მხარეების მიხედვით

ᲒᲐᲠᲔᲛᲝᲡᲓᲐᲪᲕᲘᲗ ᲘᲜᲤᲝᲠᲛᲐᲪᲘᲐᲖᲔ ᲮᲔᲚᲛᲘᲡᲐᲬᲕᲓᲝᲛᲝᲑᲐ 
ᲓᲐ ᲪᲜᲝᲑᲘᲔᲠᲔᲑᲘᲡ ᲓᲝᲜᲘᲡ ᲐᲛᲐᲦᲚᲔᲑᲐ

2024 წელს ცენტრის მიერ ჩატარებულ გარემოსდაცვითი და სოფლის მეურნეობის მიმართულებით 
განათლებისა და ცნობიერების დონის ასამაღლებელ ღონისძიებებში, ასევე საჯარო განხილვებში/
დისკუსიებში, საინფორმაციო და სამუშაო შეხვედრებში მონაწილეობა მიიღო 6576-მა პირმა.

ᲡᲐᲛᲣᲨᲐᲝ-ᲡᲐᲘᲜᲤᲝᲠᲛᲐᲪᲘᲝ ᲨᲔᲮᲕᲔᲓᲠᲔᲑᲘ 

საინფორმაციო-სამუშაო შეხვედრებში მონაწილეობა მიიღო 3407 ადამიანმა (2115 ქალი 1292 კაცი).

 Þ „დედამიწის საათის“ ფარგლებში გაიმართა საინფორმაციო შეხვედრები მოსწავლეებთან ევრო-
პულ სკოლაში (39 მონაწილე - 21 გოგო , 18 ბიჭი);

 Þ დედამიწის დღის აღნიშვნის ფარგლებში გაიმართა საინფორმაციო შეხვედრა 137-ე საჯარო 
სკოლის მოსწავლეებთან (22 მოსწავლე - 13 გოგო, 9 ბიჭი);

 Þ ტყის საერთაშორისო დღის აღსანიშნავად თბილისის N191 საჯარო სკოლის მოსწავლეებთან 
შეხვე დრა გაიმართა. ახალგაზრდებმა ინფორმაცია მიიღეს ტყის მნიშვნელობის შესახებ ჯან-

საღი გარემოსთვის და ჯანმრთელობისთვის, საქართველოს ტყეების, ტყის როლის, ტიპებისა 
და მერქნული და არამერქნული რესურსების შესახებ. თეორიული სწავლების შემდეგ მოსწა-
ვლეები ტყის ინვენტარიზაციის ტექნიკურ პროცესებს გაეცნენ, შეისწავლეს ის მეთოდოლოგია, 
რომლის მეშვეობითაც ქვეყნის მასშტაბით ტყის ეროვნული აღრიცხვა განხორციელდა (22 მო-
სწავლე - 13 გოგო, 9 ბიჭი);

 Þ ჩატარდა მედიატრენინგი თემაზე “წყლის რესურსების მართვა და უსაფრთხოება” (24 მონაწილე 
- 14 ქალი, 10 კაცი);

 Þ ტყის სექტორში არსებული სიახლეებისა და ენერგოეფექტური ღუმელების შესახებ კახეთის 4 
მუნიციპალიტეტში (ახმეტა, თელავი, ყვარელი, დედოფლისწყარო) გაიმართა საინფორმაციო 
სახის შეხვედრები (217 მონაწილე - 67 ქალი, 150 კაცი);

 Þ გაიმართა ქ. თბილისის აგლომერაციის ატმოსფერული ჰაერის ხარისხის მართვის 2024-2026 
წლების გეგმის პროექტის საჯარო განხილვა (46 მონაწილე - 31 ქალი, 15 კაცი);

 Þ გაიმართა საინფორმაციო შეხვედრები თემაზე “ტყის მდგრადი მართვა და საქართველოს ტყე-
ები” გურიისა და თიანეთის მუნიციპალიტეტებში, ჯამში 22 შეხვედრა (450 მონაწილე - 277 გოგო, 
183 ბიჭი);

 Þ გაიმართა შეხვედრები მოსახლეობასთან ტყის სექტორში არსებული სიახლეების, სერვისებისა 
და შესაძლებლობების შესახებ. ჯამში 4 შეხვედრა ოზურგეთის, ლანჩხუთის, ჩოხატაურისა და 
თიანეთის მუნიციპალიტეტებში (197 მონაწილე - 56 მამაკაცი, 141 ქალი); 

 Þ ჩატარდა საინფორმაციო შეხვედრები სკოლის მოსწავლეებისთვის გარემოს ეროვნული საა-
გენტოს ატმოსფერული ჰაერის, წყლისა და ნიადაგის ანალიზის ლაბორატორიაში. მოსწავლე-
ებმა ჩამდინარე და ზედაპირული წყლის ჰიდროქიმიური ანალიზების, ძირითადი იონების გა-
ნსაზღვრის, ბიოგენური ელემენტებისა და მძიმე ლითონების შესახებ მიიღეს ინფორმაცია და 
წყლის ხარისხის დადგენის მიზნით, თავად განახორციელეს ქიმიური ანალიზები (70 მოსწავლე 
- 34 გოგო, 36 ბიჭი);

 Þ გაიმართა სასწავლო კურსის „ეკოლიდერთა სკოლა“ შემაჯამებელი შეხვედრა, სადაც მოსწა-
ვლეებს კურსის წარმატებით დასრულებისთვის სერტიფიკატები გადაეცათ (66 მოსწავლე - 44 
გოგო; 22 ბიჭი);

 Þ გაიმართა სასწავლო კურსის „აგროსკოლა” შემაჯამებელ შეხვედრა, სადაც წარმატებული კურს-
დამთავრებულები დაჯილდოვდნენ (85 მოსწავლე - 46 გოგო; 39 ბიჭი);

 Þ მეტყევის პროფესიის პოპულარიზაციის მიზნით შექმნილი სასწავლო კურსის „სატყეო სკოლა“ 
მოსწავლეებისთვის ჩატარდა საველე პრაქტიკა (44 მოსწავლე - 32 გოგო; 12 ბიჭი);

 Þ პროგრამის ,,კლიმატის ახალგაზრდა მოხალისეები” წარმატებული კურსდამთავრებულები სა-
სწავლო ვიზიტით გარემოს დაცვისა და სოფლის მეურნეობის სამინისტროს სისტემაში შემავალ 
უწყებებს ესტუმრნენ (19 მონაწილე - 11 გოგო, 8 ბიჭი);

გარემოსდაცვითი ინფორმაციისა და განათლების ცენტრი 2024 წლის განმავლობაში ახორციელებდა 
გარემოსდაცვით და აგრარულ თემებზე სხვადასხვა საინფორმაციო კომპანია. აღნიშნული კამპანიები 
ფოკუსირებულია გარემოსდაცვითი და აგრარული განათლებისა და ცნობიერების დონის ამაღლებაზე 
და ხელს უწყობს გარემოსდაცვითი გადაწყვეტილების მიღების პროცესში საზოგადოების ჩართულო-
ბას. აღნიშნულ პერიოდში გარემოსდაცვითი ინფორმაციისა და განათლების ცენტრის სოციალური 
ქსელით გავრცელდა 30 საინფორმაციო პოსტი გარემოსდაცვითი და აგრარული დღეების აღსანიშნა-
ვად.

ᲡᲐᲘᲜᲤᲝᲠᲛᲐᲪᲘᲝ ᲙᲐᲛᲞᲐᲜᲘᲔᲑᲘ

ცენტრის სოციალური ქსელის საშუალებით გავრცელდა ინფორმაცია შემდეგ თემებზე: დედამიწის 
საათი-2024, მეტყევის დღე, ენერგოეფექტურობა და ალტერნატიული საწვავი, სუფთა ჰაერი ლურჯი 
ცისთვის, ოზონის შრის დაცვის დღე, გარემოს დაცვის მსოფლიო დღე.

საინფორმაციო შეხვედრებში მონაწილე
პირთა რაოდენობა წლების მიხედვით

2020 2021 2022 2023 2024

1080 1116

6391
5962

6576

ᲡᲐᲒᲐᲜᲛᲐᲜᲐᲗᲚᲔᲑᲚᲝ ᲓᲐ ᲡᲐᲘᲜᲤᲝᲠᲛᲐᲪᲘᲝ ᲛᲐᲡᲐᲚᲔᲑᲘ/ᲕᲘᲓᲔᲝᲠᲒᲝᲚᲔᲑᲘ

საინფორმაციო კამპანიის ერთ-ერთი კომპონენტია გარემოსდაცვითი ინფორმაციისა და განათლე-
ბის ცენტრის მიერ მომზადებული ვიდეორგოლები. სხვადასხვა პროექტის ფარგლებში მომზადდა 10 
ვიდეორგოლი თემებზე: ტყის მდგრადი მართვა, ენერგოეფექტური ღუმელები, საქმიანი ეზოები, ექ-
სტენციის სერვისები, სასოფლო-სამეურნეო ცოდნისა და ინოვაციების სისტემა (AKIS), შშმ პირების 
ქცევის წესები 7 ბუნებრივი საფრთხის დროს, ზვავისა და ღვარცოფის დროს ქცევის წესები, კლიმატის 
ელჩები და ახალგაზრდა მოხალისეები. ვიდეორგოლები ადაპტირებულია შშმ პირებისთვის, ასევე 
ითარგმნა ეთნიკურ უმცირესობათა ენებზე.
შემუშავდა და დაიბეჭდა ბროშურები და პოსტერები ახალგაზრდებისათვის, ეკოკლუბებისათვის, უნი-
ვერსიტეტებისა და სკოლამდელი აღზრდის დაწესებულებებისათვის, ასევე, გზამკვლევები: სკოლის 
დირექტორებისათვის, ადგილობრივი თვითმმართველობებისათვის, მედიასაშუალებებისა და უნივე-
რსიტეტების წარმომადგენლებისთვის. 
ცენტრის ელ-ფოსტის მეშვეობით ინფორმაცია ეგზავნება 7000-მდე გამომწერს.

ᲒᲐᲠᲔᲛᲝᲡᲓᲐᲪᲕᲘᲗᲘ ᲒᲐᲓᲐᲬᲧᲕᲔᲢᲘᲚᲔᲑᲘᲡ ᲛᲘᲦᲔᲑᲘᲡ 
ᲞᲠᲝᲪᲔᲡᲨᲘ ᲡᲐᲖᲝᲒᲐᲓᲝᲔᲑᲘᲡ ᲛᲝᲜᲐᲬᲘᲚᲔᲝᲑᲐ

ᲡᲐᲯᲐᲠᲝ ᲒᲐᲜᲮᲘᲚᲕᲔᲑᲘ

გარემოსდაცვითი გადაწყვეტილების მიღების პროცესში საზოგადოების მონაწილეობის ხელშეწყო-
ბის მიზნით 2024 წლის განმავლობაში ცენტრის მიერ 193 საჯარო განხილვა დაორგანიზდა და ჩატარ-
და, გარდა ამისა, სოციალური ქსელისა და ვებ-გვერდის მეშვეობით მთელი წლის განმავლობაში გავ-
რცელდა შემოსული განცხადებები: 

 Þ სკოპინგი - 116
 Þ გარემოსდაცვითი გადაწყვეტილების მიღების შესახებ - 74 
 Þ სტრატეგიული გარემოსდაცვითი შეფასება - 3

საზოგადოების მონაწილეობის ხელშეწყობის მიმართულებით მონაწილეობა მიიღო ჯამში 3169 პირმა 
სარეგისტრაციო ფორმების მიხედვით (ქალი 1293, კაცი 1876). სკრინინგის პროცედურის გავლის თაო-
ბაზე ინფორმაცია გავრცელდა 372 განცხადების შესახებ. პროექტების მიხედვით დაგეგმილი საქმი-
ანობის გავრცელებამ მოიცვა 10 რეგიონი და აჭარის ა/რ, თბილისი და 41 მუნიციპალიტეტი. ასევე 
ხორციელდება სკრინინგის, სკოპინგისა და გარემოსდაცვითი გადაწყვეტილების მიღების შესახებ 
არსე ბული დოკუმენტების ელექტრონულ სისტემაში ატვირთვა და მიმდინარე განცხადებების ბეჭდურ 
მედიაში გავრცელება. 

2024 წლის სტატისტიკური მონაცემები

პროექტების მიხედვით ჩატარებული
საჯარო განხილვები 2024 წელს 

ჩატარებული საჯარო განხილვები
2024

ᲒᲐᲠᲔᲛᲝᲡᲓᲐᲪᲕᲘᲗᲘ ᲡᲐᲘᲜᲤᲝᲠᲛᲐᲪᲘᲝ ᲞᲝᲠᲢᲐᲚᲘ - EI.GOV.GE

გარემოსდაცვით საინფორმაციო პორტალზე - ei.gov.ge ქვეყნდება ინფორმაცია გარემოსდაცვითი 
შეფა სების კოდექსით გათვალისწინებული მიმდინარე ადმინისტრაციული წარმოებისა და საჯარო 
განხილვის შესახებ.
პორტალზე ინფორმაციის მოძიების გამარტივებისთვის დამატებულია საძიებო ფილტრები, რომელიც 
მომხმარებლის ინტერესის შესაბამისად იძლევა შესაძლებლობას მიიღონ სასურველი ინფორმაცია. 
გაფილტვრა შესაძლებელია, როგორც კონკრეტული პროცედურის, პროცედურის სტატუსის, კატეგო-
რიის, საქმიანობის/სტრატეგიული დოკუმენტის, საქმიანობის განმახორციელებლის/დამგეგმავი ორ-
განოს, რეგიონის, მუნიციპალიტეტის, ქალაქის/სოფლის და შენიშვნების წარმოდგენის ვადის შესა-
ბამისად.

ᲒᲐᲠᲔᲛᲝᲡᲓᲐᲪᲕᲘᲗᲘ ᲞᲠᲝᲒᲠᲐᲛᲘᲡ ᲙᲝᲛᲘᲡᲘᲐ

გარემოსდაცვითი პროგრამა  
    

რა არის გარემოსდაცვითი პროგრამა? 
საქართველოს სახელმწიფო ბიუჯეტში 
გარემოსთვის  აკუმულირებული თანხები 
    

რას  
მოხმარდება? 

ზიანის მიყენების 
პრევენციას  

გარემოს მდგომარეობის 
გაუმჯობესებას    

დაზიანებული გარემოს მდგომარეობის 
აღდგენას   

ვინ წარმართავს პროცესს?

გარემოსდაცვითი პროგრამის
კომისია   
    

გარემოს კვლევის 
ღონისძიებებს 

საქართველოს კანონი „ გარემოსდაცვითი პასუხისმგებლობის შესახებ“ 

კომისიის წევრები 

სამინისტროები 

რას უნდა მოიცავდეს საპროექტო წინადადება? 
დაზიანებული გარემოს ადგილმდებარეობის შესახებ ინფორმაციას 

არსებული სიტუაციის ანალიზს 

პროექტის მიზანს 

პროექტის მოსალოდნელ შედეგებს თანადაფინანსების წყაროს (ასეთის
არსებობის შემთხვევაში) 

ბიუჯეტს (ლარში) მონიტორინგის მექანიზმს 

პროექტის აქტივობებსა და ვადებს 

პარლამენტი 
გარემოსდაცვითი 
არასამთავრობო 
ორგანიზაციის საერთო  
წარმომადგენელი 

სსიპ გარემოსდაცვითი ინფორმაციისა და 
განათლების ცენტრში, რომელიც წარმოადგენს 
გარემოსდაცვითი პროგრამის კომისიის 
სამდივნოს  

  გაიგეთ მეტი : eiec.gov.ge

  ცხელი ხაზი : 1501
 

სად შეიძლება საპროექტო 
წინადადებების წადგენა?  

დაფინანსების გაცემის თაობაზე კომისია 
რეკომენდაციით მიმართავს გარემოს დაცვისა და 
სოფლის მეურნეობის სამინისტროს

 საქართველოში 
რეგისტრირებულ 
ორგანიზაციებს  

სახელმწიფო 
უწყებებს   

მუნიციპალი-
ტეტებს   

 იმოქმედე გარემოსთვის მიყენებული ზიანის პრევენციის, აღდგენისა და გაუმჯობესების დაფინანსების მოპოვებისთვის!

ვის შეუძლია 
მონაწილეობის 

მიღება?  

„გარემოსდაცვითი პასუხისმგებლობის შესახებ“ საქართვე-
ლოს კანონის საფუძველზე 2023 წელს შეიქმნა გარემოსდა-
ცვითი პროგრამა, რომლის ძირითადი მიზნებია გარემოსთვის 
ზიანის მიყენების პრევენციის, დაზიანებული გარემოს მდგო-
მარეობის აღდგენის, გარემოს მდგომარეობის გაუმჯობესე-
ბისა და გარემოს კვლევის ღონისძიებების დაფინანსება. გა-
რემოსდაცვითი პროგრამის მართვის მიზნით, საქართველოს 
გარემოს დაცვისა და სოფლის მეურნეობის სამინისტროში შე-
იქმნა სათათბირო ორგანო - გარემოსდაცვითი პროგრამის კო-
მისია, რომლის ამოცანაა გარემოსდაცვითი პროგრამის ფარგ-
ლებში გარემოსდაცვითი ღონისძიებების განხორციელების 
შესახებ კანონით გათვალისწინებული რეკომენდაციების შე-
მუშავება. გარემოსდაცვითი პროგრამის სამდივნოს ფუნქციას 
ასრულებს გარემოსდაცვითი ინფორმაციისა და განათლების 
ცენტრი.
ცენტრმა, როგორც გარემოსდაცვითი პროგრამის სამდივნოს 
მანდატის მქონე უწყებამ, ჩაატარა გარემოსდაცვითი პროგრა-
მის კომისიის 2 სხდომა, კოორდინაცია გაუწია სამუშაო ჯგუფის 
მუშაობას, საპროექტო წინადადების მიღებას/დამუშავებას 
კომისიაზე წარდგენის მიზნით. 

გარემოსდაცვითი პროგრამის განხორციელების პროცესში მუნიციპალიტეტების ჩართულობის გაუმ-
ჯობესებისა და ცნობიერების ამაღლების მიზნით შუმუშავდა საინფორმაციო ბიულეტენი კომისიის 
მუშაობის, სტრუქტურის, საპროექტო წინადადებების შესახებ. ასევე შეიქმნა ტრენინგ-მოდული ადგი-
ლობრივი თვითმმართველობების (მუნიციპალიტეტების მერები, მოადგილეები, სტრუქტურული ერთე-
ულების ხელმძღვანელები) წარმომადგენლებისთვის თემაზე “გარემოსდაცვითი პასუხისმგებლობის 
სისტემა” და ჩატარდა შესაბამისი ტრენინგები (68 მონაწილე - 49 კაცი; 19 ქალი). 

ᲞᲠᲝᲔᲥᲢᲔᲑᲘ

2024 წელს გარემოსდაცვითი ინფორმაციისა და განათლების ცენტრმა დონორებთან და პარტნიორ 
ორგანიზაციებთან თანამშრომლობით 5 პროექტის ფარგლებში განახორციელა აქტივობები.

ᲞᲠᲝᲔᲥᲢᲘ - „ᲡᲐᲥᲐᲠᲗᲕᲔᲚᲝᲨᲘ ᲢᲧᲘᲡ ᲡᲔᲥᲢᲝᲠᲘᲡ ᲠᲔᲤᲝᲠᲛᲘᲡ ᲒᲐᲜᲮᲝᲠᲪᲘᲔᲚᲔᲑᲘᲡ 
ᲛᲮᲐᲠᲓᲐᲭᲔᲠᲐ - ECO.GEORGIA“

 Þ სკოლის მოსწავლეებისთვის ჩატარდა საინფორმაციო შეხვედრები და სემინარები ტყის 
მდგრადი მართვისა და ტყის სექტორის შესახებ; 

 Þ ჩატარდა ახალგაზრდული პროგრამის - “სატყეო სკოლის” 2024 წლის თეორიული კურსი და სა-
ველე პრაქტიკა;

 Þ საინფორმაციო შეხვედრა გაიმართა მედიასაშუალებების წარმომადგენლებთან;
 Þ საქმიანი ეზოების ღია კარის დღეების ფარგლებში 7 მუნიციპალიტეტში ჩატარდა შემეცნებით-
საგანმანათლებლო აქტივობები.

პროექტი ხორციელდება კლიმატის მწვანე ფონდის (GCF) ფინანსური მხარდაჭერითა და გერმანიის 
საერთაშორისო თანამშრომლობის საზოგადოებასთან (GIZ) თანამშრომლობით.

ᲞᲠᲝᲔᲥᲢᲘ - ᲡᲐᲥᲐᲠᲗᲕᲔᲚᲝᲡ ᲛᲔᲮᲣᲗᲔ ᲔᲠᲝᲕᲜᲣᲚᲘ ᲨᲔᲢᲧᲝᲑᲘᲜᲔᲑᲘᲡᲐ ᲓᲐ ᲞᲘᲠᲕᲔᲚᲘ 
ᲝᲠᲬᲚᲘᲣᲠᲘ ᲒᲐᲛᲭᲕᲘᲠᲕᲐᲚᲝᲑᲘᲡ ᲐᲜᲒᲐᲠᲘᲨᲘᲡ (5NC/1BTR) ᲨᲔᲛᲣᲨᲐᲕᲔᲑᲐ ᲒᲐᲔᲠᲝᲡ ᲙᲚᲘᲛᲐᲢᲘᲡ 
ᲪᲕᲚᲘᲚᲔᲑᲘᲡ ᲩᲐᲠᲩᲝ ᲙᲝᲜᲕᲔᲜᲪᲘᲘᲡ (UNFCCC) ᲛᲘᲛᲐᲠᲗ

 Þ დაინტერესებული მხარეებისთვის ჩატარდა ცნობიერების ასამაღლებელი ტრენინგი ქვეყნის 
კლიმატის პოლიტიკაში გენდერის ინტეგრირების შესახებ (37 მონაწილე, ქალი 30, კაცი 7);

 Þ სათბურის აირების გაფრქვევებისა და შთანთქმის ინვენტარიზაციის შესახებ საკონსულტაციო 
შეხვედრა გაიმართა დაინტერესებულ მხარეებთან (31 მონაწილე, ქალი 20, კაცი 11);

 Þ საკონსულტაციო შეხვედრები ჩატარდა 5NC/1BTR დოკუმენტის სხვადასხვა თავთან დაკავშირე-
ბით დაინტერესებულ მხარეებთან (65 მონაწილე, ქალი 40, კაცი 25);

 Þ შემუშავდა სათბურის აირების ეროვნული ინვენტარიზაციის დოკუმენტი;
 Þ შეგროვდა და დამუშავდა 2023 წლისთვის სათბურის აირების გაფრქვევებისა და შთანთქმის მო-
ნაცემები სექტორების მიხედვით;

 Þ შემუშავდა საქართველოს პირველი ორწლიური გამჭვირვალობის ანგარიში და მეხუთე ეროვ-
ნული შეტყობინება;

 Þ შეიქმნა ცნობიერების ასამაღლებელი ინფოგრაფიკები

პროექტი ხორციელდება გარემოსდაცვითი ინფორმაციისა და განათლების ცენტრის მიერ გლობა-
ლური გარემოსდაცვითი ფონდისა (GEF) და გაეროს განვითარების პროგრამის (UNDP) მხარდაჭერით. 

ᲞᲠᲝᲔᲥᲢᲘ - ᲡᲐᲥᲐᲠᲗᲕᲔᲚᲝᲡ ᲡᲝᲤᲚᲘᲡ ᲛᲔᲣᲠᲜᲔᲝᲑᲐᲨᲘ ᲞᲠᲝᲤᲔᲡᲘᲣᲚᲘ ᲒᲐᲜᲐᲗᲚᲔᲑᲘᲡᲐ ᲓᲐ 
ᲢᲠᲔᲜᲘᲜᲒᲔᲑᲘᲡ (VET) ᲡᲘᲡᲢᲔᲛᲔᲑᲘᲡ ᲛᲝᲓᲔᲠᲜᲘᲖᲔᲑᲐ (ᲛᲔ-3 ᲤᲐᲖᲐ):

 Þ გარემოსდაცვითი ინფორმაციისა და განათლების ცენტრს, პროფესიული უნარების სააგენტოსა 
და ბერნის გამოყენებით მეცნიერებათა უნივერსიტეტს (HAFL) შორის გაფორმდა საერთაშო-
რისო მემორანდუმი

 Þ გაფორმდა მემორანდუმი აჭარის ავტონომიური რესპუბლიკის სოფლის მეურნეობის სამინისტ-
როსთან აგრარული განათლების ხელშეწყობისა და ექსტენციონისტების კვალიფიკაციის ამა-
ღლების მიზნით

 Þ შემუშავდა გურიისა და იმერეთის რეგიონის სასოფლო-სამეურნეო ცოდნისა და ინოვაციების 
(AKIS) რეგიონული განვითარების გეგმები

 Þ განახლდა ეროვნული AKIS-ის დოკუმენტი სამოქმედო გეგმით და რეკომენდაციებით
 Þ შემუშავდა სტანდარტი - ექსტენციონისტის კვალიფიკაციის ჩარჩო დოკუმენტი
 Þ შემუშავდა 8 ტრენინგმოდული და 5 საექსტენციო პაკეტი

 Þ კლიმატგონივრული სოფლის მეურნეობის საგანმანათლებლო მოდული ინტეგრირდა 2 უმა-
ღლეს სასწავლებელსა და უნარების სააგენტოს აგრარულ პროგრამებში

 Þ აგროლიგის კონკურსის ფარგლებში, დაჯილდოვდა 18 სტუდენტი და სკოლის მოსწავლე
 Þ ჩატარდა საინფორმაციო შეხვედრები და კონფერენციები ეროვნულ და რეგიონულ ჭრილში 
,,სასოფლო-სამეურნეო ცოდნისა და ინოვაციების სისტემის (AKIS)” შესახებ

 Þ სოფლის მეურნეობის დარგების პოპულარიზაციის მიზნით ჩატარდა საინფორმაციო შეხვე-
დრები სტუდენტებთან 

 Þ ჩატარდა ტრენინგები სხვადასხვა პრიორიტეტული აგრარული მიმართულებით

პროექტი დაფინანსებულია შვეიცარიის განვითარებისა და თანამშრომლობის სააგენტოს (SDC) მიერ 
და გარემოსდაცვითი ინფორმაციისა და განათლების ცენტრი გაეროს განვითარების პროგრამის 
(UNDP) მხარდაჭერით ახორციელებს.

ᲞᲠᲝᲔᲥᲢᲘ - “ᲛᲠᲐᲕᲐᲚᲛᲮᲠᲘᲕᲘ ᲡᲐᲤᲠᲗᲮᲔᲔᲑᲘᲡ ᲐᲓᲠᲔᲣᲚᲘ ᲒᲐᲤᲠᲗᲮᲘᲚᲔᲑᲘᲡ ᲡᲘᲡᲢᲔᲛᲘᲡ 
ᲒᲐᲤᲐᲠᲗᲝᲔᲑᲐ ᲓᲐ ᲙᲚᲘᲛᲐᲢᲗᲐᲜ ᲓᲐᲙᲐᲕᲨᲘᲠᲔᲑᲣᲚᲘ ᲘᲜᲤᲝᲠᲛᲐᲪᲘᲘᲡ ᲒᲐᲛᲝᲧᲔᲜᲔᲑᲐ 
ᲡᲐᲥᲐᲠᲗᲕᲔᲚᲝᲨᲘ” 

ჩატარდა საინფორმაციო შეხვედრები:

 Þ ახლადგამოვლენილი მუნიციპალიტეტების წარმომადგენლებისთვის პროექტის ფარგლებში 
განხორციელებული, მიმდინარე და დაგეგმილი აქტივობების შესახებ;

 Þ კლიმატის ცვლილებისა და კატასტროფების რისკის მართვის თემის სასწავლო პროცესში 
ინტეგრი რების მიზნით პარტნიორი უნივერსიტეტების აკადემიურ პერსონალთან;

 Þ პროექტის ფარგლებში განხორციელებული, მიმდინარე და დაგეგმილი აქტივობების შესახებ 
უნივერსიტეტებთან, მოსწავლეებთან, რესურსცენტრებისა და საბავშვო ბაღების ხელმძღვანე-
ლებთან, სკოლის ადმინისტრაციასთან, მოსახლეობასთან, ადგილობრივ თვითმმართველო-
ბებთან და ადგილობრივ შშმ სათემო ორგანიზაციებთან;

 Þ ახალგაზრდული ფორუმი ახალგაზრდების შესაძლებლობების გაძლიერებისა და მათი გარემოს-
დაცვით და აგრარულ საკითხებში ჩართულობის ხელშეწყობის მიზნით;

 Þ გარემოსდაცვითი პროგრამებისა და პროფესიების პოპულარიზაციის მიზნით მწვანე დეფიცი-
ტური პროგრამების შესახებ.

ტრენინგები:

 Þ საბაზისო კურსი კლიმატის ცვლილებით გამოწვეული კატასტროფების შესახებ (სპეციფიკური 
საფრთხეები და ქცევის წესები);

 Þ გეოლოგიურ და ჰიდროლოგიურ საფრთხეებზე და საფრთხის რუკების გამოყენებაზე ადგილობ-
რივი თვითმმართველობების, გარემოს დაცვისა და სოფლის მეურნეობის სამინისტროს წარმო-
მადგენლებისათვის (რეინჯერები, მეტყევეები და გარემოსდაცვითი ზედამხედველობის დეპარ-
ტამენტის თანამშრომლები); 

 Þ კლიმატის ცვლილებით გამოწვეული კატასტროფების დროს ქცევის წესების შესახებ შშმ პირე-
ბისათვის; 

 Þ “კლიმატის ცვლილებით გამოწვეული კატასტროფების რისკის მართვასა და საფრთხის რუკების 
გამოყენებაზე”, მწვანე სტიპენდიანტებისთვისა და ახალგაზრდებისათვის; 

 Þ “კლიმატის ცვლილებით გამოწვეული კატასტროფების დროს ქცევის წესებისა და საგანგებო 
სიტუაციების მართვის გეგმების მნიშვნელობის შესახებ სკოლის დირექტორებისა და სკო-
ლამდელი აღზრდის დაწესებულებების წარმომადგენლებისათვის;

 Þ “კლიმატის ცვლილებით გამოწვეული კატასტროფების საკითხების გაშუქება” მედიის წარმო-
მადგენლებისთვის.

შემუშავდა სასწავლო მოდული უმაღლესი სასწავლებლების საბაკალავრო საფეხურისათვის კლიმა-
ტის ცვლილებით გამოწვეული კატასტროფების რისკის მართვისა და შემცირების შესახებ. აღნიშნული 
საკითხები დაინტეგრირდა საქართველოს საზოგადოებრივ საქმეთა ინსტიტუტის (GIPA) სამაგისტრო 
პროგრამაზე, ხოლო თელავის იაკობ გოგებაშვილის სახელობის სახელმწიფო უნივერსიტეტის საბაკა-
ლავრო საფეხურზე განახლდა კურსი კლიმატის ცვლილების შესახებ და დაემატა კურსი კატასტროფე-
ბის რისკის შემცირების შესახებ. განახლდა ინტერაქტიული რუკა, სადაც ასახულია პროექტის ფარგ-
ლებში მიმდინარე ყველა სიახლე.

პროექტი ხორციელდება კლიმატის მწვანე ფონდის (GCF) ფინანსური მხარდაჭერით, გაეროს განვი-
თარების პროგრამისა (UNDP) და გარემოსდაცვითი ინფორმაციისა და განათლების ცენტრის თანამ-
შრომლობით.

ᲞᲠᲝᲔᲥᲢᲘ - „ᲡᲣᲠᲡᲐᲗᲘᲡ ᲣᲕᲜᲔᲑᲚᲝᲑᲐᲡᲗᲐᲜ ᲓᲐᲙᲐᲕᲨᲘᲠᲔᲑᲣᲚᲘ ᲡᲐᲒᲐᲜᲛᲐᲜᲐᲗᲚᲔᲑᲚᲝ 
ᲛᲐᲡᲐᲚᲔᲑᲘᲡ ᲨᲔᲛᲣᲨᲐᲕᲔᲑᲐ ᲡᲙᲝᲚᲘᲡ ᲛᲝᲡᲬᲐᲕᲚᲔᲔᲑᲘᲡᲗᲕᲘᲡ“

 Þ შემუშავდა საგანმანათლებლო მასალები და ჩატარდა 5 საპილოტე სემინარი სკოლის მოსწა-
ვლეებთან “სურსათის უვნებლობის” თემაზე;

 Þ ჩატარდა ToT ტრენინგი მასწავლებლებისთვის სკოლების საბაზო და საშუალო საფეხურზე “სურ-
სათის უვნებლობის” საკითხების შემდგომი დანერგვის მიზნით.

პროექტი ხორციელდება ჩეხეთის განვითარების სააგენტოსა და გარემოსდაცვითი ინფორმაციისა და 
განათლების ცენტრის მიერ, ევროკავშირის მიერ დაფინანსებული პროექტის „სურსათის უვნებლობის, 
სანიტარიისა და ფიტოსანიტარიის სექტორის მხარდაჭერა საქართველოში (ENPARD IV)“ ფარგლებში.

2024 წლის განმავლობაში გარემოსდაცვითი ინფორმაციისა და განათლების ცენტრის საგანამანათ-
ლებლო და ცნობიერების ასამაღლებელ ღონისძიებებში, ასევე საჯარო განხილვებში მონაწილეობა 
ჯამში 13 025-მა პირმა მიიღო. 

გარემოსდაცვითი ინფორმაციისა და განათლების ცენტრის
აქტიობებში ჩართული ადამიანების რაოდენობა

2024

2023

2022

13258

1332313025

ᲤᲘᲜᲐᲜᲡᲣᲠᲘ ᲐᲜᲒᲐᲠᲘᲨᲘ

სსიპ გარემოსდაცვითი ინფორმაციისა და განათლების ცენტრის დამტკიცებული ბიუჯეტი 2024 წელს 
შეადგენდა 2,000,000.00 ლარს. .

ბიუჯეტის განაწილება
2024-2025 წლებში

პროგრამები

ᲡᲐᲛᲝᲛᲐᲕᲚᲝ ᲒᲔᲒᲛᲔᲑᲘ

გარემოსდაცვითი და აგრარული მიმართულებით უწყვეტი განათლების ხელშეწყობა და ცნობიერე-
ბის ამაღლება არის ამ სფეროების განვითარების ერთ-ერთი მნიშვნელოვანი პრიორიტეტი, რომლის 
ფარგლებშიც გაგრძელდება “სკოლამდელი გარემოსდაცვითი განათლების” პროგრამის დანერგვა 
სკოლამდელი აღზრდის დაწესებულებებში და სკოლის დაწყებით საფეხურზე “გარემოსდაცვითი და 
აგრარული განათლების პროგრამის” დანერგვა, შემუშავდება და დაინერგება “გარემოდაცვითი და 
აგრარული განათლების პროგრამა” სკოლის საბაზო და საშუალო და უმაღლესი განათლების საფე-
ხურებზე, მოხდება დეფიციტური პროფესიების პოპულარიზაცია, შესაბამისი პროფესიული კადრების 
მომზადება და გაგრძელდება ამ მიმართულებით პროექტების განხორციელება, რაც მაქსიმალურად 
შეუწყობს ხელს სოფლის მეურნეობისა და გარემოსადმი სწორი ღირებულებების მქონე საზოგადო-
ების ფორმირებას. ასევე, გაძლიერდება გარემოსდაცვითი გადაწყვეტილებების მიღების პროცესში 
საზოგადოების მონაწილეობისა და გარემოსდაცვითი ინფორმაციის გავრცელების ხელშეწყობის 
მექანიზმები.
გარემოსდაცვითი ინფორმაციისა და განათლების ცენტრის 2025 წელს ძირითადი მიზნების გათვალის-
წინებით დაგეგმილია შემდეგი პროგრამების განხორციელება:

 Þ მწვანე და აგროსტიპენდიების პროგრამის გაფართოება და განხორციელება
 Þ სამაგისტრო პროგრამის “ცირკულარული ეკონომიკა” ინტეგრირების მხარდაჭერა საქართვე-
ლოს უნივერსიტეტებში

 Þ გარემოსდაცვითი და აგრარული განათლების საბაზო და საშუალო საფეხურების პროგრა-
მისთვის დამხმარე სახელმძღვანელოების კრებულის შემუშავება და დანერგვა.

„შეიძინე ცოდნა და უნარები უკეთესი გარემოს შესაქმნელად“

